
“A vitoria de Petro é o triunfo dos indixenas, os

~ /

afro e os campesinos, é o triunfo da periferia en
Colombia”

Description

“Gano Colombia”. Baixo esta mensaxe Gustavo Petro e Francia Marquez agradeceron na noite do pasado domingo os
apoios recibidos na segunda volta das eleccions presidenciais colombianas, nas que a férmula obtivo 0 50,44% dos votos
e derrotando ao candidato da dereita populista Rodolfo Herndndez, que fora apoiado polas forzas conservadoras
tradicionais do uribismo. Gustavo Petro, ex-alcalde de Bogota, liderou baixo o nome de Pacto Histérico unha coalicién de
forzas da esquerda e do centroesquerda de Colombia, que por primeira vez acadan a Presidencia do pais. Entrevista
dispofiible en Praza.gal

Fixoo da man de Francia Marquez, que se converte na primeira afrocolombiana que ocupa a Vicepresidencia do pais, todo
un simbolo do cambio social e politico que significan estas elecciéns e que tivo un papel fundamental na activacion
electoral de moitos sectores ata agora excluidos. O triunfo de Petro, que en 2018 caera derrotado fronte a Ivdn Duque na
segunda volta dos comicios presidenciais, asentouse en boa medida na mobilizacién do voto das xeraciéns mais novas
(moi numerosas neste pais de 50 milléns de habitantes en rapido crecemento), das mulleres, das persoas afro e indixenas
e dos habitantes de moitas rexions afastadas das grandes capitais, en especial dos departamentos do Caribe e do
Pacifico. Tamén veu precedido dun estoupido social que nos anos 2019 e 2020 levou a grandes protestas e
enfrontamentos nas ruas.

Gustavo Petro, que se presentou apostando por converter Colombia nunha “potencia mundial da vida” e propofiendo “un
novo contrato social para o bo vivir e o vivir saboroso” pechou o discurso no que anunciou a suUa vitoria facendo un
chamamento a “berrar liberdade” para que “nunca mais 0 masacre alague o territorio” e para que “nunca mais un goberno
asasine 0s seus mozos, para que nunca mais unha politica econdmica lle quite a comida as crianzas, liberdade para que
0s sofios se poidan cumprir e unha democracia se poida construir”.

Falamos con Diana Andrea Gomez, profesora de Estudos Politicos e Relacions internacionais da Universidade Nacional de
Colombia, e colaboradora do IGADI, sobre as razéns e o significado do triunfo electoral de Gustavo Petro e Francia
Marquez e sobre os retos que deberan enfrontar no seu mandato.

Nos ultimos dias estase a repetir que a vitoria de Petro € un triunfo “histérico”, en boa medida por ser a primeira
vez que a esquerda acada a Presidencia de Colombia. Pero que cambios implica? Por que estamos ante un
momento “historico”?

E unha vitoria histérica porque dende o inicio da Republica a tendencia en Colombia sempre foi valorar mais o foraneo que
o local. Iso tivo sempre consecuencias negativas para moitos grupos que son considerados ‘minorias’ ainda que en
realidade representan unha maioria social. A pesar do exterminio que houbo durante séculos, en Colombia subsiste moita
poboacion indixena e a poboacion afrocolombiana é moi numerosa e estes son 0s sectores mais marxinados. A vitoria de
Petro representa o triunfo destas minorias: os indixenas, os afros, os campesifios..., é o triunfo da periferia nun pais que é
moi tradicional dende o punto de vista politico e no que respecta as distancias enormes que existen entre clases sociais.
Ademais, nunca antes unha persoa de orixe afro ocupara un cargo coa importancia do que vai ocupar Francia Marquez.
No outro lado, os grandes derrotados son os sectores tradicionais, conservadores e 0s grandes medios de comunicacion.

O triunfo de Petro significa 0 acceso ao poder de sectores que sempre ficaran excluidos?

A diferenza de paises de América Latina como México ou Peru, un pais como Colombia non se identificou nunca por ter
unha grande identidade cultural, porque o seu pasado non foi o de grandes civilizacibns coma os maias, 0s incas ou 0s
aztecas, sendn o de pequenas comunidades indixenas, moitas en conflito entre si. Polo tanto o noso proceso de
construciéon nacional estivo sempre pouco arraigado. Pero cando agora estes sectores negros, indixenas, campesifios e
periféricos comezan a ver que hai persoas como eles que lideran estas voces, estamos ante un proceso necesario dun
autorrecofiecemento que nin sequera existia. Unha cousa € buscar o recofiecemento por parte destes sectores, pero que
estes sectores se autorrecofiezan € un gran logro, que eles mesmos sexan os protagonistas deste cambio.

Que papel xogou Francia Marquez no triunfo da candidatura?

Tivo un papel central e protag6nico. Habia sectores que na primeira volta non estaban tan convencidos con Petro pero que
votaron por Francia. Porque Francia Marquez encarna en primeiro lugar & muller, en segundo lugar & muller negra, en
terceiro lugar a muller pobre e en cuarto lugar & muller das rexions, da periferia. Son factores cos que moita xente se
identificou, xente que ata agora non tivera unha voz que os representase. A isto simase tamén o liderado ambiental e
tamén o apoio dos sectores da xente mais nova. Colombia esta vivindo un cambio xeracional moi importante, € un pais con
moita poboacién nova, que nestas eleccions votou por esta opcion e non polas forzas tradicionais que ata agora
gobernaran.

A dereita uribista nin sequera accedeu & segunda volta, ainda que apoiou nesta a Rodolfo Hernandez, que se
presentara como un candidato contra as elites e a corrupcion. Significa isto que estes sectores tradicionais estan
derrotados ou mantefien un gran poder?

Eses sectores tradicionais perderon moitos votos, pero iso non quere dicir que estean mortos. Nestas eleccions Rodolfo
Hernandez encarnaba teoricamente a figura dun outsider, pero no fondo representaba a reafirmacién dun pensamento
conservador, tradicional e latifundista. O principal reto de Petro é como enfrontar esta oposicion dos sectores tradicionais,
gue xa estan iniciando unha campafa negra dende os medios de comunicacion, acusando a Petro de ter un pasado
“narcoterrorista e marxista” e anunciado consecuencias econdémicas negativas para o pais. Utilizan un discurso efectista e
simplista que non recofiece a transformacion que se produciu no pais.

Hai catro anos Petro caeu derrotado na segunda volta das eleccions presidenciais. Que cambiou para que agora
obtivese a vitoria? Cambiou Petro ou cambiou o pais?

Creo que ambos cambiaron. E a terceira vez que Petro se presentaba como candidato e no 2018 xa conseguira chegar &
segunda volta. Pero neste Ultimo mandato o goberno de Duque exacerbou os animos e o estalido social que se viviu en
2019 e 2020 foi unha mostra diso. Habia un gran malestar que foi encamifiado por un candidato como Petro, que era moi
consciente desas realidades. Nestas eleccidns Petro tivo tamén un discurso mais aberto que nas anteriores e con iso
conseguiu atraer a amplos sectores do centro, que foi o gran perdedor da primeira volta.

Que implica o triunfo de Petro para o proceso de paz, que resultou danado nos altimos anos pola derrota do
Plebiscito de 2016 e as politicas de lvan Duque?

O triunfo de Petro é finalmente o triunfo do ‘si’ do plebiscito de 2016. Iso implica volver pofier sobre a mesa de maneira
protagonica os acordos de paz. E o primeiro gran reto que vai ter que enfrontar o novo goberno, un reto que estéa asociado
con todo o tema da terra: quen son os donos da terra e quen exercen control sobre ela. O 1% da poboacién de Colombia
posuUe o 40% das terras e hai 24 millons de hectareas de terras de cultivo que son improdutivas. Por iso o tema da terra é

unha prioridade, fundamental para o desenvolvemento dos acordos de paz. O proceso de paz € criticado por moitos
sectores conservadores, pero estes esquecen que estamos ante un proceso complexo que vai tardar anos e
probablemente xeraciéns en completarse.

Un reto engadido do novo Goberno é como enfrontar os grupos que estan & marxe da lei. E certo que hai voces na
guerrilla que estan a buscar o dialogo, coma o ELN, pero hai disidencias, hai grupos de delincuencia organizada, estan os
carteles mexicanos, sobre todo nas rexions mais afastadas da capital. As politicas sociais que se pofian en marcha nestes
lugares e que ata agora estiveran ausentes, van ser clave para reducir o impacto destes grupos.

Que outros grandes retos ten por diante o novo Goberno?

O segundo gran reto que debe enfrontar o novo Goberno € o econdmico. Colombia é unha sociedade con grandes
desigualdades, altos niveis de desemprego e de subemprego. Por iso mellorar esta situacion € unha prioridade, sobre todo
para as rexions periféricas. A educacion é outra das grandes eivas do pais; unha parte importante das persoas que
traballan neste sector apoiaron a Petro e esperan que haxa un recofiecemento do sector educativo, que sofre moitos
problemas: apenas o0 30% dos nenos de 0 a 5 anos poden acudir a unha gardaria e, por exemplo, s6 0 24% da poboacion
rural ten acceso a Internet.

E en politica exterior, que cambios podemos esperar, sobre todo en relacidon con Venezuela e, en xeral, co resto da
rexion?. Sobre todo tendo en conta o contexto de xiro & esquerda que semella estar vivindo América Latina,
despois dos triunfos de Boric en Chile, de L6pez-Obrador en México e da posibilidade dunha vitoria de Lula da
Silva en Brasil...

Si, outro dos grandes cambios que vai ter que enfrontar Colombia refirese a sua politica exterior. Colombia é un pais moi
pechado, moi endogamico. O Goberno de Duque marcou un retroceso nesta materia e espérase que o Goberno de Petro
signifique grandes cambios, comezando pola apertura das relacions con Venezuela, o seu vecifio e que tradicionalmente
fora o seu gran socio comercial. E tamén co resto da rexién, tendo en conta a empatia que existe entre Petro e outros
presidentes de esquerda en América Latina, coa posibilidade ademais dunha vitoria de Lula da Silva en Brasil. Asi mesmo,
hai que pensar no vinculo de Colombia con Europa, onde varios paises que se implicaran moito no proceso de paz
amosaran a sla preocupacién ante as politicas aplicadas nos ultimos anos. E, finalmente, Petro quere tamén ampliar as
relacions con Asia e cos paises do Pacifico, particularmente o sueste asiatico.

Vai haber resistencias ou conflitos neste senso cos Estados Unidos?

Eu tefio a esperanza de que a relacion non vai ser tan tensa co goberno estadounidense; neste sentido xa houbo unha
conversa telefonica de 20 minutos entre Petro e Antony Blinken e un recofiecemento da vitoria electoral. Penso que é mais
o temor interno e as ameazas dos sectores tradicionais que a propia animadversion do Goberno dos Estados Unidos.

